
Ábhar: An ceart bunúsach chun timpeallacht oibre shláintiúil shábháilte a chur i gcrích

An 10 Meitheamh 2022, rinne an Eagraíocht Idirnáisiúnta Saothair ceart bunúsach den rochtain ar 
thimpeallacht oibre shláintiúil shábháilte. Ach tá méadú ag teacht i gcónaí ar líon na mbásanna ag an 
obair. Gach lá, cailltear naonúr Eorpach ar a laghad, de réir figiúirí 2020 (3 355 bás san Eoraip). I 
roinnt Ballstát, tá méadú ag teacht ar líon na mbásanna a bhaineann leis an obair fiú. Taobh thiar de 
gach ceann de na tragóidí sin, a mbíonn tionchar acu ar oibrithe óga den chuid is mó, tá saol na 
dteaghlach agus daoine muinteartha á chur trí chéile. Is measa an éagóir seo toisc gur bás 
inchoiscthe é gach bás a bhaineann leis an obair. Níl aon rud dosheachanta faoin bhfeiniméan seo.

1. De bhreis ar na moltaí a rinneadh do na Ballstáit, cad iad na gníomhaíochtaí breise atá 
beartaithe ag an gCoimisiún a dhéanamh chun éifeacht an chirt bhunúsaigh chun timpeallacht 
oibre shláintiúil agus shábháilte a áirithiú agus chun a chuspóir a bhaint amach, is é sin go 
laghdófar go nialas líon na mbásanna ag an obair?

2. An bhfuil sé ar intinn ag an gCoimisiún Treoir 89/391/CEE a athchóiriú chun leibhéal na 
gceanglas sláinte agus sábháilteachta ag an obair a mhéadú agus ar Threoir 89/654/CEE a 
athchóiriú chun áiteanna oibre níos sláintiúla agus níos sábháilte a áirithiú?

3. Gach bliain, bíonn ar 23 % de mhuintir na hEorpa dul ag obair i dteas foircneach aon cheathrú 
den am ar a laghad. Os cionn 30 °C, áfach, méadaíonn an baol tionóisce ag an obair ó 5 go 7 %, 
agus ag teocht os cionn 38 °C ó 10 go 15 %. An bhfuil sé ar intinn ag an gCoimisiún a mholtaí 
chuig na Ballstáit a chlaochlú ina gcaighdeáin cheangailteacha sa réimse sin, go háirithe trí 
uasteocht oibre a shocrú?

